LEHEN-MUNDU GERRAREN KAUSAK


XIX.mendean hasitako lurralde-hedapenak norgehiagoka (competición) ekonomikoa eta lehia koloniala ekarri zituen. Ondorioz, Europako estatuen artean sortutako tentsioak Gerra Handia piztu zuen.

Alemaniak, batasuna lortu zuenetik bertatik, kanpo-politika oldarkorra (agresivo) erabili zuen, inperio koloniala osatzeko eta nazioartean  Erresuma Batuari gailentzeko (sobresalir). 
Alemaniaren interesek eraginda, Europako  herrialdeetako ekonomiak eta armagintzak lehia  bizian  hasi ziren. Gainera, Marokon Frantses protektoratua sortzearen aurka agertu zen Alemania, eta jarrera horrek bi krisi larri eragiten zituen: Tanger-en  (1905) eta Agadir-en (1911). 
Bi krisialdietan, Alemaniaren botere militarra agerian geratu zen, bere merkataritza- interesak babestearen aitzakian. Horren ondorioz, batetik, ingelesen eta frantsesen arteko aliantza sendotu egin zen; eta, bestetik, Frantziaren eta Alemaniaren arteko tentsioa areagotu egin zen.

Bestealde, Balkanetako gatazkek areagotu (aumentar) egiten zuten egongaiztasuna. Austria-Hungariak eta Errusiak interes Handia izan zuten  eskualdea beren eraginpera ekartzeko. Gainera, Serbiak (1878az geroztik independentea) Hegoaldeko eslaviarrak batu nahi zituen, baina asko Bosnia-Herzegovinan bizi ziren  (1908an Austria-Hungariari atxikia). Errusiak Serbiari lagundu zion, bai errusiarrak bai serbiarrak eslaviarrak baitziren.

Tirabira haiek Balkanetako gerrak piztu zituzten 1912an eta 1913an. Gatazkek larriagotu egin zituzten potentzia nagusien arteko arazoak, eta, ondorioz, armamentu-lehiari ekin zioten.

1. ALIANTZA-POLITIKAK:

Tentsio diplomatikoen ondorioz, bi aliantza sortu ziren. Batetik, Aliantza Hirukoitza, 1882an Alemaniak, Austria-Hungariak eta Italiak eratua (azken horrek 1914an aliantza utzi zuen). 
Bestetik, Entente Hirukoitza (1904) , Frantziak eta Erresuma Batuak sortu eta 1907an Errusiak osatu zuena, Austria-Hungariari aurre egiteko asmoz; gerra hasi aurretxoan Serbia elkartu zitzaien.

2. GERRAREN HASIERA:

Austria-Hungariako oinordeko Frantzisko Fernando artxidukearen hilketak gerra piztu zuen. 1914ko ekainaren 28an, serbobosniar ikasle batek hil zuen Sarajevon, Bosniako hiriburuan. Ondorioz, Austria-Hungariak gerra deklaratu zion Serbiari, eta Europako herrialde gehienak gerran nahasi ziren. 

         3. GERRAREN BILAKAERA:

Frantziako, Erresuma Batuko eta Errusiako biztanleria Erdialdeko inperioetakoaren halako zen; gainera, lehengaiak eta itsasbide  nagusiak eskurago zituzten. Alemaniak eta Austria-Hungariak armada hobeak zituzten, eta beren lurraldeen arteko distantziak ez ziren  handiak.

Gerrak bi fronte nagusi izan zituzten. Mendebaldeko Frontea, Mantxako kanaletik Suitzara bitartekoa, eta Ekialdeko frontea, Errusia, Alemania eta Austriaren arteko mugan. Beste fronte txikiago batzuk ere izan ziren Balkanetan, Turkian, eta kolonietan (Suezko kanala eta Siria, kasurako)

4. MUGIMENDUEN GERRA:

Gerra piztutakoan, Alemaniak Frantziari eta Belgikari eraso zien, ondoren Errusiari ekiteko indarrak bildu nahian. Baina frantsesek gelditu egin zuten erasoaldia Paristik gertu, Marne-ko gudaldian. Alemaniaren erasoak porrot egin ondoren, Mendebaldeko frontea egonkortu (estabilizar) egin zen 800 kilometro lubakietan (trinchera).
Bestalde, Errusiak Ekialdeko fronteari eraso zion, Alemaniako armadaren zatirik handiena Frantzian eta Belgikan zegoela baliatuz. Alemaniarrek indarrak  banatu behar izan zituzten, eta Errusia garaitu egin zuten  Tannaenberg-eko gudaldian.

5. POSIZIO-ETA IRAUPEN- GERRA:

Mendebaldeko fronteko erasoan porrot egin ondoren, alemanak iraupen gerrari lotu zitzaizkion: ahalik eta heriotza  gehien eragin nahi zuten, eta etsaiari ahalik eta baliabide gehien erabilarazi, giza baliabideak nahiz  baliabide materialak.

Bi urtean, alde bietako soldaduak posizio finkoetan egon ziren lubakietan, etsaiarengandik metro gutxira, egoera osasungaitzean.

Italia gerra sartu zenean beste fronte bat sortu zen Austriaren eta Italiaren arteko mugan. Zenbait erasoren ondoren, frontea egonkortu  (estabilizar) egin zen.

